
W Resterbastin
im Heimatverein Eibenstock

Dor Novemberhutznobnd haaft Bastin, des is nu schu seit Gahrzehn-
ten ewischor fester Punkt in jedn Gahrsprogramm - seit zweetausnd-
sechse! Un immer wieder mit unnerer Annita! Jeds Gahr bastin, des is
doch e langweilichor Programmpnkt! Weit gefaahlt: jedsmol komme
do wie bei de leberraschungsgést de meestn Teilnammer un sei do alle-
zam aa richtich mit Lust un Lieb dorbei. Seit zwee Gahrn nu ham zur
Entlasting dar ieber 80er-Bastlomi Annita unner schennstn Maadle, de
Antina, de Andrea un de Uta die Sach mit in de Hand genumme. In all
den Gahrn hat siech natierlich e gruBer , Reichtum* an Bastlkrimskrom
bei dor Annit aagesammlt. Des hatt se allis hargabn un im Museum
unnergebracht. Do war itze die Idee net weit haargehult, de nachste
Bastelei als , Resterbastin“ auszeweisn. Des Dreiergespann hat siech
desserhalb kurz zevor schu emol getroffn um dann 3 vorschiedne Din-
ger rauszesuchn: bunte Dekobander mit Harbst- oder aa Weihnachts-
zeich drauf ze machn, Eiweckgladser bestiickn un ganz vorschiedn eize-
saame, Sterle stachn un noocherts mit Faadle kunstgeracht ze bestickn.
E jeder Besucher hat wos gefundn und siech dann ieber des salberst
dorreichte Wunnerding gefreit. Unnere Sigine war schu dorham racht
fleiBich, die bastelt andauernd an schiene Sachn rim, saat ihr Maa. Do
hatt se uns emol e paar vu ihrn imgesetztn Ideen mitgebracht un zur
Aasicht aufgebaut. Halt! Zur Ordning muss iech aber aa sogn, des
dreie vu uns net mit gebastlt ham, die ham aafach Skat gespielt. Aber
des is ja artvorwandt, do ward ja aa gestochn! Jeder Stich e Traffer! Su-
gar e paar Enkele ham de Omas miegebracht, aa die ham siech mit viel
Geschick eigebracht! De Adelheid hatt e besonnersch schiens eigns En-
kele naabn siech sitzn, die war schu emol anno 2007 zu ner Weih-
nachtsfeier bei uns dorbei, blus halt eweng klenner. Itze muss iech aber
noch emol ofn Aafang vun den Hutznbastlobnd komme, denn do gabs
zeerscht ne harzliche BegrieRing vu unnere 2 neie Mitstreiter, de Groh-
mann, Almute un de Siegel, Rosi. Willkomme in unnerer Mitt! Nooch e
paar Informatzjone gobs zen hoffntlich bevorstiehndn Weihnachts-
markt, dor Weihnachtsfeier am 9.Dezember un aa schu dor Termin for
unner Ausfahrt im nachsten Gahr konnt schu genannt warn. Dann
wurd aa schu is Obndbrut serviert. Gelei noochn wie immer gutn Assn
(feinis Schnitzl mit Arddpplsalat nooch Art des Voreinshaisels) wurd e
Glasl Sekt serviert, ausgabn vu de Geburtstogs“kinner* Heinz, dor 85.
un in Hubert, dor 56.!. Gliickauf - eier Schmidti!




